
NA HEALAÍONA ÓCÁIDÍ SCOILE TURAIS

NUACHTLITIR NA

NOLLAG

An Tansáin


Ar an 26 Meán Fómhair 2025, thosaíomar ár dturas chun na Tansáine tar éis 18 mí de bhailiú 
airgid. Dhúisíomar timpeall a cúig nó a sé gach maidin, sula ndeachaigh muid chuig an Aifreann. 
Tar éis an Aifrinn bhí bricfeasta beag agus caife álainn againn, agus shiúlamar chun na scoile chun 
bualadh leis na páistí. Mhúineamar na páistí seo ar feadh ceithre uair an chloig gach lá agus 
bhaineamar an-sult as. Mhúineamar Béarla, mata, píosa beag eolaíochta, damhsa Éireannach agus 
rinneamar cluichí éagsúla. Bhí laethanta ann a bhí obair eile le déanamh againn tar éis na scoile, 
rinneamar péinteáil ar pháirc shúgartha na scoile agus rinneamar péinteáil ar bhallaí na bunscoile.	 


CÚRSAÍ SPÓIRT 

Tar éis obair an lae, bhí lón úr blasta againn le chéile le Colette agus Father Patrick sular lig 
muid ár scíth don trathnóna. De ghnáth maidir leis an mbia, bhí uibheagán, cabáiste, casava 
(fréamh de chuid crann trópaiceach), plantán (bananaí saillte), rís, mealbhacán uisce, stobhach 
(de ghnáth uaineoil nó gabhar) agus ar an oíche dheireanach, bhí cóisir againn ina raibh sicín 
friochta agus cáca. Lig muid ár scíth don tráthnóna trí chártaí a imirt, néal codlata, spóirt, 
comhrá lena chéile agus seinm ceoil. Ar an deireadh seachtaine, shiúlamar le chéile le Colette 
agus Chile tríd an bpríomhchathair chun na trá. Bhíomar ag snámh agus ag imirt cluichí ar an 
trá. Bhí an-spraoi againn agus bhí radhairc áille ag an trá. Ar an mbealach ar ais stopamar 
i dteach tábhairne, bhí Coca-Cola againn agus d’fhéachamar ar chluiche iomána, ina raibh club 
áitiúil Colette ag imirt. D’imríomar iománaíocht le muintir na háite agus bhíomar ag súgradh leis 
na páistí friesin. Ansin bhí orainn dul ar ais go dtí an misean. An lá ina dhiaidh sin, chuamar ar 
shiúlóid le Colette agus Father Patrick chun an talamh a fheiceáil a cheannaigh siad leis an 
airgead a bhailíomar. Is é an plean ná chun go bhfásfaidh cnónna caisiú ar an talamh seo agus go 
mbeidh sé ina fhoinse bia dóibh amach anseo. Is éispéireas é a bheidh linn go deo agus beidh 
muid fíorbhuíoch go deo go raibh an seans seo againn. 


Lily Caomhánach agus Eoin Ó Diomsaigh  


DELF


Comhghairdeas leis na daltaí sa 5ú bliain a rinne 
an DELF an bhliain seo caite. Tá teastas 
idirnáisiúnta bainte amach acu a leiríonn a gcuid 
cumais sa Fhraincis.  Bravo à tous 🇫🇷 🇨🇮  Cécile


Meitheal


Bhí ceiliúradh ollmhór don scéim Meithle sa Riverside ar 1 
Nollaig. Bhí cúpla aoichainteoir ann agus bronnadh teastais ar 
Chulainn, Jessica, Alisia, Ríona agus Tanad ansin don obair ar 
fad a rinne siad leis an gcéad bhliain ar son na scoile. Cuireadh 
ceist ar ghrúpa traid na scoile teacht chuig an ócáid mar is léir 
go bhfuil clú agus cáil orthu sa cheantar agus is fíor le rá gur 
thug a gcuid ceoil slán iad. Is ionadaithe iontacha iad na 
ceannairí Meithle dár scoil agus tá muid go léir fíorbhuíoch 
díobh.  Cécile

Turais


Bhí lá den chéad scoth ag an gcéad bhliain i bPáirc an 
Chrócaigh agus Jump Zone agus thaitin an turas go Béal Feirste 
go mór leis an dara agus tríú bliain.	Daithí

Diolachán Cácaí 
an Choiste SVP

 Chuaigh an Rang Ealaíne B 
5 & 6 ar thuras Ealaíne go 
Brú na Bóinne. Bhí deis ag 
na daltaí foghlaim faoin 
gClochaois agus na Tuamaí 
Pasáiste ba shine ar 
domhan. Bhain na daltaí 
taitneamh as agus bhí lá 
iontach acu!


Bhí rang ealaíne an dara 
bliain an-ghnóthach ar fad 
leis na fuinneoga a 
phéinteáil don Nollaig. 
Rinne siad an-iarracht ar 
fad le hatmaisféar na Nollag 
a spreagadh sa 
scoil. Danielle


An Coiste SVP agus Obair Dheonach


Shocraigh an rang ‘Obair dheonach’ díolachán ciste a eagrú 
chun airgead a bhailiú ar son Chumann Naomh Uinseann de 
Pól ag tús na bliana. Bhailigh siad na boscaí bróg chomh maith 
do ‘Team Hope’. Tá obair na gcapall ar siúl acu agus tá roinnt 
pleananna acu don Nollaig agus an Athbhliain. Shocraigh siad 
‘Jersey Day’ ar son GAOL agus bailíodh €200 ar an lá sin. Míle 
Buíochas gach duine a thug tacaíocht dúinn agus a cheannaigh 
ár sólaistí!! 


Tháinig Debbie ó Young SVP agus rinne sí ceardlann leis na 
daltaí cúpla seachtain ó shin. Roghnaíodh an coiste nua.


 


Faoi láthair tá an rang ag bailiú éadaí don Ozanam House i 
Loch Gharman. Tá Ozanam House ar oscailt do dhaoine gan 
dídean. Tabharfaidh siad cuairt ar ‘Lawson House’ chun cóisir 
Nollag a cheiliúradh ann. Tá cuntas TikTok agus Instagram 
acu agus déan cinnte iad a leanúint chun na gníomhaíochtaí go 
léir a fheiceáil. Instagram: @meanscoilgharmansvp,	TikTok: 

@svp_meanscoil24.	Beidh lá na ngeansaithe Nollag ar an 12 
mí na Nollag ar son SVP freisin. Gillian


An Coiste Glas


I mbliana, bhí an Coiste Glas thar a bheith gnóthach. 
D’fhreastail Adam agus Niamh ar na Duaiseanna 
Timpeallachta Loch Garman an mhí seo caite in Óstán 
Ferrycarraig agus bronnadh an Bratach Glas orainn. 

Chomh maith leis sin, Bhuaigh Niamh an Tráth na gCeist 
maidir leis an Timpeallacht, áit ar fhreagair sí gach uile cheist i 
gceart. Fuair siad duais eile don Choiste Glas ar an oíche ar nós 
bláthanna Lus an Chromchinn agus go leor bronntanais eile. 
Cuirfear na bláthanna sin timpeall na scoile chun tacú leis na 
beacha. Ar nóta dearfach eile, i mbliana tá an méid is mo daltaí 
ar an gCoiste Glas is a bhí ann riamh.

Ag an nóiméad seo tá an Coiste ag obair ar 5 bhealach leis an 
dramhaíl a laghdú ag an am seo den bhliain. Timpeall na 
Nollag bíonn sé an-dona mar gheall ar an topaic sin. Táimid ag 
obair freisin ar aird a tharraingt ar an dumpáil mhídhleathach 
a tharlaíonn sa cheantar agus ag dul i dteagmháil leis an 
gComhairle Contae Loch Garman chun tacú linn dul i ngleic 
leis. Bhí an Coiste cheana féin tar éis cur i láthair gníomhach a 
dhéanamh leis an gCéad Bhliain chun aird a tharraingt ar 
chúrsaí athchúrsála  anseo ar scoil agus conas an bruscar a 
scagadh i gceart. Tá súil againn go n-éireoidh linn dramhaíl a 
laghdú ar scoil, sa bhaile agus sa cheantar i mbliana agus as 
seo amach. Dan

	 


Scléip

Gach dara bliain, glacann roinnt ceoltóirí de chuid Mheánscoil 
Gharman páirt sa chomórtas Scléip. I mbliana, tá roinnt daltaí 
scoile tar éis a bheith i mbun cleachtaidh ar feadh cúpla mí 
anuas. Ghlac bannaí, ceoltóirí, amhránaithe aonair agus cór na 
scoile páirt sa chomórtas i mí na Samhna. Rinne cór na scoile 
meascra ón gceoldráma 'Grease' a chuireamar ar an stáitse ag 
an am seo anuraidh. Bíonn chuile amhrán sa chomórtas trí 
mheán na Gaeilge. Thóg cór na scoile agus an banana 'teas' le 
Kevin agus Ryan ó bliain 5 agus Jack ó bliain 6 an lá leo sa 
chomórtas agus beidh siad ag dul ar aghaidh chun páirt a 
ghlacadh sa Chraobh a bheidh sa Helix i mí Feabhra.  Ella


GCAT

D’imigh an rang GCAT chuig Y21 
studios, Inis Córthaidh an téarma 
seo chun foghlaim faoi ghnólacht a 
bhunú agus conas é a rith. Bhí deis 
acu caifé a bhlaiseadh agus iad ann 
chomh maith. Danielle


An Coiste Gaeilge

Ó thús na bliana, tá lucht an Choiste Gaeilge théis a bheith an-ghnóthach. I mí Mheán Fómhair 
d'ainmníomar ár gcathaoirleach agus leaschathaoirleach; Oisín Rís Ó Néill ina chathaoirleach agus 
Alisia Nic Pháidín ina leaschathaoirleach. Tá triúr buaiteoirí 'Gaeilgeoir na Míosa' théis a bheith 
againn; Joseph de Búrca (bl.1), Aideen Nic Dhonnacha (bl. 1) agus Olivia Nic Amhlaigh (bl. 4). 
Sheas na scoláirí seo amach dúinn ó thaobh na Gaeilge de agus bhí na buaiteoirí soiléir dúinn. 
Freisin i mí na Samhna, d'eagraíomar 'Gaeilge-24' bhí neart imeachtaí ar siúl i rith an lae ar nós 
comórtas Gramadaí agus Tráth na gCeist. Thóg Kevin agus Liam a gcosa leo sa chomórtas gramadaí 
seo. Ina theannta sin, bíonn lucht an Choiste Gaeilge i gceannas ar smaointí agus fhíseáin 
instagram (@meanscoilgharman) agus TikTok (@meanscoiltok) na scoile. Faoi láthair, tá na 
sinsear i mbun comórtas píotsa agus tá ag éirí go geall leo. Beidh Tráth na gCeist á reáchtáil againn 
ar an lá deireanach freisin. Táimid ag tnúth le himeachtaí na bliana atá romhainn a phleanáil agus 
ár gcuid smaointí a chur in bhfeidhm. Alisia

An Grúpa Traidisiúnta

Ar scoil tá Grúpa Traidisiúnta againn  ‘Comhluadar’. Tá baill ann ó gach 
uile bhliain scoile, idir bhoscaí ceoil agus bhodhrán. Tá réimse leathan 
uirlisí difriúla againn freisin. Mar is eol dúinn go léir, bhí Fleadh Cheoil 
na hÉireann 2025 ar siúl i Loch Garman agus i mbliana bhí an t-ádh ar 
an ngrúpa traid an deis a bheith acu a gcuid scileanna a léiriú ar an Gig 
Rig le linn na Fleidhe! D’oibrigh muid go dian le linn an tsamhraidh i 
mbun cleachtaidh agus bhí an Fhleadh ina buaicphointe ceart dúinn. 
Anuas air sin, ghlac an grúpa páirt san oíche oscailte agus bhaineamar 
an-sult as. Ag deireadh na bliana seo, tugadh cuireadh dúinn seinm ag an 
gceiliúradh Meithle 2025 sa Riverside Park Hotel, áit ar sheinn gach 
duine go bríomhar! Tá baill uile an ghrúpa ag súil leis an mbliain úr agus 
le tuilleadh ceoil!  Chulainn


Díospóireachtaí

Ghlac foireann shóisearach agus shinsearach na scoile páirt i nDíospóireachtaí Uí Chadhain i mbliana. Ba 
anseo i Méanscoil Gharman a bhí an chéad bhabhta ar an 13 Meán Fómhair.  Sheas Patrick Ó Duibhfinn, 
Mackenzie Nic Éadbhaird, Issy Nic Ránaill agus Romy Bangert an fód go muiníneach sa chéad bhabhta sa 
chomórtas.  Ba é an rún a bhí os a gcomhair: “Is fearr saol na cathrach ná saol na tuaithe.”  
Rinne an fhoireann argóint chothrom agus eolasach, ag cur béime ar ghnéithe mar dheiseanna oideachais 
agus fostaíochta, an éagsúlacht chultúrtha agus na háiseanna atá ar fáil sna bailte móra — agus ag plé na 
ndúshlán atá ag baint le saol na cathrach chomh maith. Léiríodh scileanna cumarsáide an-mhaith agus ba 
léir go raibh an fhoireann tar éis ullmhúchán cuimsitheach a dhéanamh. Mar thoradh ar a n-iarrachtaí, 
d’éirigh leo an babhta a bhuachan agus moladh a fháil as a gcuid oibre agus a gcumas forbairt smaointe a 
chur i láthair go réidh agus go héifeachtach. 


Ghlac foireann shinsearach na scoile páirt sa chéad bhabhta den chomórtas díospóireachta, arís anseo, i 
Meánscoil Gharman ar an 13 Deireadh Fómhair, agus léirigh siad caighdeán den scoth ó thús deireadh. Ba 
iad Ella Ní Fhaoláin, Chulainn Ó Faoláin agus Éanna Ó Raghallaigh a bhí mar ionadaithe don fhoireann 
sinsearach, mheall siad na moltóirí agus an lucht éisteachta lena n-argóintí láidre.  Ba é an rún a bhí á phlé 
acu ná: “Tá ról ríthábhachtach ag Uachtarán na hÉireann.”  
Is i gcoinne an rúin a bhí siad. Phléigh siad an ról stairiúil a bhí ag an Uachtarán agus an ról atá ag an 
Uachtarán i láthair na huaire. Tharla an díospóireacht seo le linn an Toghchán Uachtaránachta na 
hÉireann agus dá bhrí sin bhí neart smaointe suimiúla le cloisteáil ar an oíche.  D’éirigh leis an bhfoireann, 
agus fuair siad moladh speisialta ó na moltóirí as soiléireacht, cruinneas agus cumas labhartha den chéad 
scoth.

Reáchtáladh an dara babhta díospóireachta i nGaelcholáiste Chéitinn, Cluain Meala, áit ar sheas foireann 
shóisearach na scoile an fód arís le díograis agus le spiorad láidir iomaíochta. An rún a bhí a phlé acu ar an 
oíche ná: “Is saoránaithe maithe iad aos óg na hÉireann.” Labhair siad le spioráid agus le fuinneamh ach 
faraor, níor éirigh leo dul ar aghaidh go dtí an chéad bhabhta eile. Tá todhchaí lonrach le feiceáil ag an 
bhfoireann óg seo fós agus is cinnte go mbeidh siad ar ais níos láidre fós an bhliain seo chugainn. 


Bhí rath mór ar fhoireann shinsearach na scoile sa dara babhta díospóireachta, a reáchtáladh i nGaelcholáiste 
Chéitinn, Cluain Meala. An rún casta agus spéisiúil a bhí rompu ná: “Tá deireadh le comhar na 
gcomharsan in Éirinn.” Is ar son an rúin a bhí siad ar an oíche. Phléigh siad samplaí stairiúla agus 
comhaimseartha agus mheall siad na moltóirí arís lena gcuid cainte agus lena dtuairimí éagsúla.  Sheas 
Éanna, Ella agus Chulainn an fód arís agus labhair siad go soiléir, le muinín agus le díograis. Mar thoradh ar a 
n-obair dhíograiseach, d’éirigh leis an bhfoireann an bua a bhaint amach agus dul ar aghaidh go dtí an 
Chraobh Réigiúnach — éacht mór don scoil agus don fhoireann araon. Bail ó Dhia orthu agus go n-éirí leo! 


Agus dea-scéal na seachtaine seo ná gur éirigh leis an bhfoireann ag an gCraobh Réigiúnach agus beidh siad 
ag tabhairt aghaidh ar an gCraobh san Athbhliain. Treise leo. Eileanóir 

Comhairle na nDaltaí  


D’eagraigh an rang polaitíochta an toghchán Chomhairle na nDaltaí ar an 17 Deireadh Fómhair. 
Roghnaíodh baill Chomhairle na nDaltaí an lá sin, beirt ionadaithe ó bhliain a haon go dtí a sé.  
Bhuail na hionadaithe le chéile chun pleanáil agus comhoibriú a dhéanamh ar na moltaí a tháinig ó 
na scoláirí. Is é Oisín Rís Ó Néill an Cathaoirleach agus Patrick Ó Duibhfinn an rúnaí.  Ar an 10 
Nollaig, ghlac siad páirt i gComhdháil Bhliantúil Chomhairlí na Scoláirí de chuid an Fhorais 
Pátrúnachta i nGaelcholáiste an Phiarsaigh. Le linn na comhdhála, d’oibrigh na scoláirí i ngrúpaí 
beaga ceathrar le daltaí ó scoileanna éagsúla. Roinn siad aidhmeanna, smaointe agus gníomhaíochtaí 
pleanáilte dá gComhairlí féin, agus phléigh siad na bealaí is fearr chun guth na ndaltaí a neartú ina 
scoileanna. Ina dhiaidh sin, dhear siad postaeir chun a n-aidhmeanna don scoilbhliain 2025-2026 a 
léiriú. Bhain na daltaí an-sult agus an-tairbhe as an lá.  


Ionadaithe na nDaltaí ná


Bliain a hAon 	Lucy Ní Dhonnabháin agus Muireann Nic an Eochaidh, Bliain a Dó Saoirse Ní Riada 
agus Rebecca Ní Néill Ní Dhúill, Bliain a Trí	Patrick Ó Duibhfinn agus Cian Ó Nualláin, Bliain a 
Ceathair Darragh Ó Scealláin agus Clíona Ní Broin, Bliain a Cúig Odhrán Ó Conghaile Ó Broin agus 
Tanad Ó Broin, Bliain a Sé Oisín Rís Ó Néill agus Harry Mac Puirséil.	 Eileanóir

	 	 	 	 	 Cúrsaí Spóirt 


Camógaíocht

Tá foireann camógaíochta againn anois i MSG agus iad lán le dúthracht.


Tá painéal le 24 againn faoi láthair le cailíní ó Bhliain 1 go dtí an Idirbhliain. Tá 
traenáil againn gach seachtain agus bhí cluiche amháin againn go dtí seo a 
raibh an bua againn i gcoinne CBS Ros Mhic Thriúin. 


 Táimid ag ullmhú anois le haghaidh comórtas Sraithe san athbhliain, tá na 
cailíní ag súil go mór leis na dúshláin atá rompu.	 Tony


Cispheil na gCailíní faoi 16 agus 19

I mbliana ghlac na cailíní páirt sa chomórtas cispheile faoi 19 agus faoi 16. 
D’éirigh go hiontach leis na gcailíní faoi 19 agus bhuaigh siad trí chluiche as 
ceithre cinn. 


Níor éirigh leo an chéad bhabhta eile a shroicheadh; faraor; ach táimid thar a 
bheith bródúil astu. Táimid ag súil go mór leis an mbliain seo chugainn. 	
Gillian


Cispheil na mBuachaillí

Bíonn suim an-mhór i gcónaí ag na daltaí sa chispheil i Meánscoil Gharman. 
Bíonn traenáil ar siúl gach seachtain agus úsáideann na daltaí agus na 
múinteoirí a gcuid ama le linn am lóin chun a bheith ann. Bíonn an-phaisean le 
feiceáil ag na cluichí agus na daltaí ag screadach is ag tabhairt tacaíocht dá 
bhfoireann. 


Déanann na himreoirí an-iarracht, ach ar an drochuair níor éirigh leis an 
bhfoireann F16 nó F19 dul ar aghaidh go dtí an chraobh i mbliana. Beidh an 
chéad bhliain agus an dara bliain ag tosú tar éis na Nollag, áfach, agus tá an-
mhuinín againn astu!


Peil Ghaelach

Bhí bliain dheacair againn sa Pheil. Bhuaigh an fhoireann f14 cluiche agus 
chaill siad ceann. Chaill an fhoireann sinsear an dá chluiche a d'imir 
siad.Shroich foireann na mban f16 1/16 Laighean den chéad uair riamh. 


Sacar

Bhí an chéad chluiche shacar na mban againn i mbliana. D'imir na cailíní go 
hiontach ar an lá agus bhí bua iontach acu.


Rugby

Bhí lá iontach ag na foirne rugbaí f16.  Bhuaigh na buachaillí agus na cailíní 
formhór na gcluichí a d'imir siad.

